
ਭੋਪਾਲ (ਆਈਏਐੱਨਐੱਸ) : ਭਾਰਤੀ 
ਜਨਤਾ ਪਾਰਟੀ ਦੇ ਵਿਧਾਇਕ ਰਾਮੇਸ਼ਵਰ 
ਸ਼ਰਮਾ ਨੇ ਕਿਹਾ ਹੈ ਕਿ ਸੀਨੀਅਰ ਕਾਂਗਰਸੀ 

ਸਿਆਸਤਦਾਨ 
ਦਿਗਵਿਜੇ ਸਿੰਘ 
ਖ਼ੁਦ ਨੂੰ ਦੇਸ਼ ਦੀ 
ਸਿਆਸਤ ਵਿਚ 
‘ਨਵਾਂ ਜਿਨਾਹ’ 
ਸਾਬਤ ਕਰਨ ਦੇ 
ਯਤਨਾਂ ਵਿਚ ਹਨ। 
ਭਾਜਪਾ ਆਗੂ ਨੇ 

ਦੋਸ਼ ਲਾਇਆ ਕਿ ਕਾਂਗਰਸ ਨੇ ਐੱਸਸੀ/
ਐੱਸਟੀ ਰਾਖਵਾਂਕਰਨ ਦਾ ਕੋਟਾ ਮੁਸਲਿਮ 
ਸਮਾਜ ਨੂੰ ਦੇਣ ਦੀ ਚਾਲ ਚੱਲ ਰਹੀ ਹੈ। 

 ਭੋਪਾਲ ਦੇ ਹਜ਼ੂਰ ਅਸੰਬਲੀ ਹਲਕੇ ਤੋਂ 
ਤੀਜੀ ਵਾਰ ਵਿਧਾਇਕ ਬਣੇ ਸ਼ਰਮਾ ਨੇ 
ਦਾਅਵਾ ਕੀਤਾ ਕਿ ਸੂਬੇ ਦੀਆਂ ਸਰਕਾਰੀ 
ਨੌਕਰੀਆਂ ਵਿਚ ਐੱਸਸੀ/ਐੱਸਟੀ ਕੋਟੇ 
ਦੇ ਹਿੰਦੂਆਂ ਦੀ ਤੁਲਨਾ ਵਿਚ ਮੁਸਲਿਮ 
ਮੁਲਾਜ਼ਮਾਂ ਦੀ ਗਿਣਤੀ ਵੱਧ ਹੈ। ਸ਼ਰਮਾ ਨੇ 
ਕਿਹਾ ਕਿ ਸਾਬਕਾ ਮੁੱਖ ਮੰਤਰੀ ਦਿਗਵਿਜੇ 
ਸਿੰਘ ਨੇ ਇਕ ਰੈਲੀ ਵਿਚ ਕਿਹਾ ਸੀ ਕਿ 74 
ਫ਼ੀਸਦ ਮੁਸਲਮਾਨ ਆਧੁਨਿਕ ਸਿੱਖਿਆ ਤੋਂ 
ਵਾਂਝੇ ਹਨ ਤੇ ਜ਼ਿਆਦਾਤਰ ਔਰਤਾਂ ਵੀ ਰਸਮੀ 
ਵਿੱਦਿਆ ਤੱਕ ਸੀਮਤ ਹਨ, ਇਸ ਦੇ ਜਵਾਬ 
ਵਿਚ ਕਹਿਣਾ ਚਾਹਾਂਗਾ ਕਿ ਦਿਗਵਿਜੇ ਨੂੰ 
ਮੰਨ ਲੈਣਾ ਚਾਹੀਦਾ ਹੈ ਕਿ ਕਾਂਗਰਸੀ ਰਾਜ 
ਹੋਣ ਦੇ ਬਾਵਜੂਦ ਮੁਸਲਮਾਨਾਂ ਦਾ ਕੁਝ ਨਹੀਂ 
ਸੰਵਾਰਿਆ ਗਿਆ ਸੀ।

ਦਿਗਵਿਜੇ ਨਵਾਂ 
ਜਿਨਾਹ ਬਣਨਾ 
ਚਾਹੁੰਦੇ ਨੇ : ਸ਼ਰਮਾ 

ਜਾਗਰਣ ਸੰਵਾਦਦਾਤਾ, ਜੈਪੁਰ : 
ਰਾਜਸਥਾਨ ਦੇ ਜੋਧਪੁਰ ਵਿਚ ਹਵਾਈ ਫ਼ੌਜ 
ਦੇ ਸਭ ਤੋਂ ਵੱਡੇ ਜੰਗੀ ਅਭਿਆਸ ‘ਤਰੰਗ 
ਸ਼ਕਤੀ’ ਤਹਿਤ ਸ਼ਨਿੱਚਰਵਾਰ ਨੂੰ ਓਪਨ ਡੇ 
ਸ਼ੋਅ ਹੋਇਆ। ਇਸ ਦੌਰਾਨ ਭਾਰਤੀ ਲੜਾਕੂ 
ਜਹਾਜ਼ਾਂ ਸਖੁਈੋ-30, ਤੇਜਸ ਤੇ ਹਲੈੀਕਾਪਟਰ 
ਪ੍ਰਚੰਡ ਨੇ ਅਸਮਾਨ ਵਿਚ ਕਰਤੱਬ ਦਿਖਾਏ। 
ਸੂਰੀਆ ਕਿਰਨ ਦੇ ਨੋ ਹਾਕਸ ਜਹਾਜ਼ਾਂ ਨੇ 
ਅਸਮਾਨ ਵਿਚ ਤਿਰੰਗਾ ਬਣਾ ਕੇ ਦਰਸ਼ਕਾਂ 
ਨੂੰ ਰੁਮਾਂਚਿਤ ਕਰ ਦਿੱਤਾ। 

ਭਾਰਤੀ ਹਵਾਈ ਫ਼ੌਜ ਦੀ ਏਅਰ 
ਵਾਰੀਅਰ ਡ੍ਰਿਲ ਟੀਮ ਦੇ 28 ਮੈਂਬਰਾਂ ਨੇ 
ਹੱਥਾਂ ਵਿਚ ਰਾਈਫਲਾਂ ਲੈ ਕੇ ਸੰਗੀਤ ’ਤੇ 
ਆਪਣੀ ਸਮਰਥਾ ਦਾ ਪ੍ਰਦਰਸ਼ਨ ਕੀਤਾ। 
ਸ਼ੁਰੂਆਤ ਵਿਚ ਅਗਨੀਵੀਰ ਵਾਯੂ ਦੀਆਂ 
ਇਸਤਰੀ ਜਵਾਨਾਂ ਨੇ ਪੇਸ਼ਕਾਰੀ ਦਿੱਤੀ। 
‘ਆਰੰਭ ਹੈ... ਪ੍ਰਚੰਡ ਹੈ...’ ਦੀ ਸੰਗੀਤਕ ਧੁੰਨ 
’ਤੇ ਹੈਲੀਕਾਪਟਰ ਪ੍ਰਚੰਡ ਨੇ ਪ੍ਰਵੇਸ਼ ਕੀਤਾ 
ਤੇ ਦਸ ਮਿੰਟਾਂ ਤੱਕ ਹਵਾ ਵਿਚ ਕਰਤੱਬ 
ਦਿਖਾਏ। ਪ੍ਰਚੰਡ ਇਹੋ ਜਿਹਾ ਹੈਲੀਕਾਪਟਰ 
ਹੈ, ਜੋ ਕਿ 209 ਐੱਮਐੱਮ ਸਮਰਥਾ ਵਾਲੀ 
ਗੰਨ ਨੂੰ ਅਤੇ 70 ਐੱਮਐੱਮ ਸਮਰਥਾ ਦੇ 

ਰਾਕੇਟ ਏਅਰ ਟੂ ਏਅਰ ਤੋਂ ਇਲਾਵਾ ਏਅਰ 
ਟੂ ਗ੍ਰਾਉਂਡ ਮਿਸਾਈਲ ਨੂੰ ਢੋਹ ਸਕਦਾ ਹੈ। 
ਇਸ ਤੋਂ ਪਹਿਲਾਂ ਸਵੇਰੇ ਕਰੀਬ ਛੇ ਵਜੇ  
ਏਅਰਫੋਰਸ ਸਟੇਸ਼ਨ ’ਤੇ ਭਾਰਤ ਸਮੇਤ 
24 ਮੁਲਕਾਂ ਦੇ 400 ਜਵਾਨਾਂ ਨੇ ਸਮੂਹਿਕ 
ਤੌਰ ’ਤੇ ਹਿੱਸਾ ਲਿਆ ਤੇ ਯੋਗ ਆਸਨ ਕੀਤੇ 
ਤਰੰਗ ਸ਼ਕਤੀ ਦਾ ਦੂਜਾ ਦੌਰ 12 ਸਤੰਬਰ 
ਤੱਕ ਚੱਲਣਾ ਹੈ।

 ਦੱਸਣਯੋਗ ਹੈ ਕਿ ਇਸ ਸਾਂਝੇ ਜੰਗੀ 

ਅਭਿਆਸ ਵਿਚ ਭਾਰਤ, ਅਮਰੀਕਾ, ਗ੍ਰੀਸ, 
ਯਏੂਈ, ਆਸਟ੍ਰੇਲੀਆ, ਜਾਪਾਨ, ਸਿੰਗਾਪੁਰ, 
ਸ੍ਰੀਲੰਕਾ ਦੀ ਹਵਾਈ ਫ਼ੌਜ ਦੇ ਜਵਾਨ ਏਅਰ 
ਟੂ ਏਅਰ ਤੇ ਏਅਰ ਟੂ ਗ੍ਰਾਉਂਡ ਅਭਿਆਸ 
ਕਰ ਰਹੇ ਹਨ। 12 ਸਤੰਬਰ ਨੂੰ 12 ਮੁਲਕਾਂ 
ਦੇ ਏਅਰ ਚੀਫ ਮਾਰਸ਼ਲ ਜੋਧਪੁਰ ਪੁੱਜਣਗੇ। 
ਜੋਧਪੁਰ ਦੇ ਅਸਮਾਨ ਵਿਚ ਅਮਰੀਕੀ 
ਹਵਾਈ ਫ਼ੌਜ ਦੇ ਚੀਫ ਜਨਰਲ ਡੇਵਿਲ ਬਲੂ 
ਅਲਵਿਨ ਤੇਜਸ ਜਹਾਜ਼ ਉਡਾਉਣਗੇ। 

ਆਸਟ੍ਰੇਲੀਆ ਦੀ ਹਵਾਈ ਫ਼ੌਜ ਦੇ ਚੀਫ 
ਏਅਰ ਮਾਰਸ਼ਲ ਸਟੀਫਲ ਚੈਪਲ, ਜਾਪਾਨ 
ਏਅਰ ਸੈਲਫ ਡਿਫੈਂਸ ਫੋਰਸ ਦ ੇਚੀਫ ਜਨਰਲ 
ਹੀਰੋਆਕੀ ਉਚਕੁਰਾ, ਯੂਏਈ ਹਵਾਈ 
ਫ਼ੌਜ ਦੇ ਚੀਫ ਆਫ ਸਟਾਫ ਲੈਫਟੀਨੈਂਟ 
ਜਨਰਲ ਈਸਾ ਅਲ ਮਜਰੂਈ ਤੇ ਭਾਰਤੀ 
ਹਵਾਈ ਫ਼ੌਜ ਦੇ ਮੁੱਖ ਏਅਰ ਮਾਰਸ਼ਲ 
ਵੀਆਰ ਚੌਧਰੀ ਇਕ-ਦੂਜੇ ਦੇਸ਼ ਦੇ ਲੜਾਕੂ  
ਜਹਾਜ਼ ਉਡਾਉਣਗੇ।

24 ਮਲੁਕਾ ਂਦ ੇਫ਼ੌਜੀ ਜਵਾਨਾ ਂਨੇ 
ਕੀਤਾ ਸਾਂਝਾ ਜੰਗੀ ਅਭਿਆਸ 

ਅਸਮਾਨ ’ਚ ਹੈਰਾਨੀਜਨਕ ਕਰਤੱਬ ਦਿਖਾਉਂਦੇ ਹੋਏ ਫ਼ੌਜ ਦੇ ਲੜਾਕੂ ਜਹਾਜ਼।

ਅਸਮਾਨ ’ਚ ਫ਼ੌਜ ਦੇ ਲੜਾਕੂ ਜਹਾਜ਼ਾਂ ਨੇ ਦਿਖਾਏ ਬੇਿਮਸਾਲ ਕਰਤੱਬ 

 ਪਰਤ ਆਈ ਰੌਣਕ : ਸ੍ਰੀਨਗਰ ਦੀ ਜਾਮੀਆ ਮਸਜਿਦ ’ਚ ਜੁਮੇ ਦੀ ਨਮਾਜ਼ 
ਅਦਾ ਕਰਨ ਲਈ ਉਮੜੇ ਲੋਕ। ਪਹਿਲਾਂ ਚੋਣਾਂ ਦੌਰਾਨ ਇਹ ਮਸਜਿਦ ਅਕਸਰ 
ਬੰਦ ਕਰ ਦਿੱਤੀ ਜਾਂਦੀ ਸੀ। ਵਾਦੀ ਦਾ ਮਾਹੌਲ ਬਦਲਣ ਕਾਰਨ ਪ੍ਰਬੰਧਕ ਇੱਥੇ 
ਹੁਣ ਜਿੰਦਰੇ ਨਹੀਂ ਲਾਉਂਦੇ। � ਜਾਗਰਣ

ਗੁਹਾਟੀ (ਪੀਟੀਆਈ) : ਅਸਾਮ ਵਿਚ 
ਹੁਣ ਬਿਨਾਂ ਐੱਨਆਰਸੀ ਤੋਂ ਨਵਾਂ ਆਧਾਰ 
ਕਾਰਡ ਨਹੀਂ ਬਣ ਸਕੇਗਾ। ਸੂਬੇ ਦੇ 
ਮੁੱਖ ਮੰਤਰੀ ਹਿਮੰਤਾ ਬਿਸਵਾ ਸਰਮਾ ਨ ੇ
ਸ਼ਨਿੱਚਰਵਾਰ ਨੂੰ ਕਿਹਾ ਹੈ ਕਿ ਅਸਾਮ ਵਿਚ 
ਆਧਾਰ ਕਾਰਡ ਲਈ ਨਵੇਂ ਬਿਨੈਕਾਰਾਂ ਨੂੰ 
ਆਪਣਾ ਐੱਨਆਰਸੀ ਬਿਨੈ ਰਸੀਦ ਨੰਬਰ 
(ਏਆਰਐੱਨ) ਜਮ੍ਹਾਂ ਕਰਵਾਉਣਾ ਪਵੇਗਾ। 
ਇਕ ਵਿਸਥਾਰਤ ਐੱਸਓਪੀ ਤਿਆਰ ਕੀਤੀ 
ਜਾਵੇਗੀ ਤੇ ਇਸ ਨੂੰ ਪਹਿਲੀ ਅਕਤੂਬਰ ਤੋਂ 
ਲਾਗੂ ਕੀਤਾ ਜਾਵੇਗਾ।

 ਉਨ੍ਹਾਂ ਕਿਹਾ ਕਿ ਕੌਮੀ ਨਾਗਰਿਕ 
ਰਜਿਸਟਰ ਯਾਨੀ ਐੱਨਆਰਸੀ ਦਾ ਬਿਨੈ 
ਰਸੀਦ ਨੰਬਰ ਜਮ੍ਹਾਂ ਕਰਵਾਉਣ ਨਾਲ ਵਿਦਸ਼ੇੀ 
ਘੁਸਪੈਠੀਆਂ ’ਤੇ ਰੋਕ ਲੱਗੇਗੀ। ਸਰਮਾ ਨੇ 
ਕਿਹਾ ਕਿ ਆਧਾਰ ਕਾਰਡ ਲਈ ਬਿਨੈ ਪੱਤਰ 
ਏਨੇ ਹਨ ਕਿ ਓਨੀ ਇਸ ਸੂਬੇ ਦੀ ਅਬਾਦੀ 
ਵੀ ਨਹੀਂ ਹੋਣੀ। ਅਸੀਂ ਹੁਣ ਫ਼ੈਸਲਾ ਲੈ ਲਿਆ 

ਹੈ ਕਿ ਹਰ ਆਧਾਰ ਬਿਨੈਕਾਰ ਨੂੰ ਐੱਨਆਰਸੀ 
ਰਸੀਦ ਨੰਬਰ ਦੱਸਣਾ ਪਵੇਗਾ। ਉਨ੍ਹਾਂ ਅੱਗੇ 
ਕਿਹਾ ਕਿ ਆਉਣ ਵਾਲੇ ਵਕਤ ਵਿਚ ਅਸਾਮ 
ਵਿਚ ਆਧਾਰ ਕਾਰਡ ਬਣਾਉਣਾ ਆਸਾਨ 
ਨਹੀਂ ਹੋਵੇਗਾ। ਸਾਨੂੰ ਉਮੀਦ ਹੈ ਕਿ ਹੋਰ ਸੂਬੇ 
ਵੀ ਆਧਾਰ ਕਾਰਡ ਜਾਰੀ ਕਰਨ ਵਲੇੇ ਸਖ਼ਤੀ 
ਕਰਨਗੇ। ਮੁੱਖ ਮੰਤਰੀ ਸਰਮਾ ਨੇ ਅੱਗੇ ਕਿਹਾ 

ਕਿ ਏਆਰਐੱਨ ਜਮ੍ਹਾ ਕਰਨਾ ਉਨ੍ਹਾਂ 9.55 
ਲੱਖ ਲੋਕਾਂ ’ਤੇ ਲਾਗੂ ਨਹੀਂ ਹੋਵੇਗਾ, ਜਿਨ੍ਹਾਂ 
ਦੀ ਬਾਇਓਮੀਟ੍ਰਿਕ ਸ਼ਨਾਖ਼ਤ ਐੱਨਆਰਸੀ 
ਪ੍ਰਕਿਰਿਆ ਦੌਰਾਨ ਤਾਲਾਬੰਦ ਹੋ ਗਈ ਸੀ। 
ਉਨ੍ਹਾਂ ਨੂੰ ਉਨ੍ਹਾਂ ਦੇ ਕਾਰਡ ਹਰ ਹਾਲਤ ਵਿਚ 
ਪ੍ਰਾਪਤ ਹਣੋਗੇ। ਮੁਖੱ ਮੰਤਰੀ ਨੇ ਕਿਹਾ ਕਿ ਚਾਰ 
ਜ਼ਿਲ੍ਹਿਆਂ ਵਿਚ ਉਨ੍ਹਾਂ ਦੀ ਕੁੱਲ ਅਨੁਮਾਨਤ 
ਗਿਣਤੀ ਦੀ ਤੁਲਨਾ ਵਿਚ ਆਧਾਰ ਕਾਰਡ 
ਲਈ ਵੱਧ ਬਿਨੈ ਪੱਤਰ ਪ੍ਰਾਪਤ ਹੋਣ ਬਾਰੇ 
ਪਤਾ ਚੱਲਿਆ ਹੈ। ਇਹ ਜ਼ਿਲ੍ਹੇ ਬਾਰਪੇਟਾ, 
ਧੁਬਰੀ, ਮੋਰੀਗਾਓਂ ਤੇ ਨਾਗਾਂਵ ਹਨ। 

 ਉਥੇ ਮੱੁਖ ਮੰਤਰੀ ਸਰਮਾ ਨੇ 
ਸ਼ਨਿੱਚਰਵਾਰ ਨੂੰ ਇਹ ਵੀ ਆਖਿਆ ਕਿ ਜੇ 
ਲੋੜ ਪਈ ਤਾਂ ਸੂਬਾ ਸਰਕਾਰ ਸਾਹਮਣੇ ਆਏ 
ਨਾਜਾਇਜ਼ ਆਨਲਾਈਨ ਟਰੇਡਿੰਗ ਘਪਲੇ 
ਦੀ ਸੀਬੀਆਈ ਤੋਂ ਜਾਂਚ ਕਰਵਾਉਣ ਬਾਰੇ 
ਸਿਫ਼ਾਰਸ਼ ਕਰੇਗੀ। ਇਸ ਨੂੰ ਲੈ ਕੇ ਹੁਣ ਤੱਕ 
59 ਗ੍ਰਿਫ਼ਤਾਰੀਆਂ ਹੋ ਚੁੱਕੀਆਂ ਹਨ। ਨਾਲ ਹੀ 

ਉਨ੍ਹਾਂ ਕਿਹਾ ਕਿ ਸੂਬੇ ਵਿਚ ਅੱਤਵਾਦ ਨਾਲ 
ਸਬੰਧਤ ਘਟਨਾਵਾਂ ਘੱਟ ਚੁੱਕੀਆਂ ਹਨ। 
ਉਨ੍ਹਾਂ ਨੇ ਅਸਾਮ ਵਿਚ ਪੁਲਿਸ ਸਟੇਸ਼ਨਾਂ ਨੂੰ 
ਹੋਰ ਜ਼ਿਆਦਾ ਲੋਕ-ਕੇਂਦਰਤ ਬਣਾਉਣ ਦੀ 
ਜ਼ਰੂਰਤ ’ਤੇ ਬੱਲ ਦਿੱਤਾ ਹੈ। ਓਧਰ, ਸਿਆਸੀ 
ਮਾਹਿਰਾਂ ਦੀ ਮੰਨੀਏ ਤਾਂ ਅਸਾਮ ਦੇ ਮੱੁਖ 
ਮੰਤਰੀ ਆਪਣੀ ਰਵਾਇਤੀ ਸਿਆਸੀ ਲੀਹ 
ਮੁਤਾਬਕ ਇਹ ਸਖ਼ਤੀ ਕਰ ਰਹੇ ਹਨ ਜੋ ਕਿ 
ਅੰਤ ਨੂੰ ਰਾਸ਼ਟਰ ਦੇ ਫ਼ਾਇਦੇ ਵਿਚ ਜਾਵੇਗੀ। 
ਉੱਤਰ ਪੂਰਬ ਦੇ ਸੂਬਿਆਂ ਵਿਚ ਗੁਆਂਢੀ 
ਮੁਲਕਾਂ ਤੋਂ ਆਉਣ ਵਾਲੇ ਘੁਸਪੈਠੀਏ ਜਿਵੇਂ 
ਅਰਾਮ ਨਾਲ ਸੂਬੇ ਦੇ ਦੂਰ ਦੁਰਾਡੇ ਅਸਥਾਨਾਂ 
ਵਿਚ ਰਹਿ ਕੇ ਆਮ ਜ਼ਿੰਦਗੀ ਜਿਉਦੰੇ ਰਹੇ 
ਹਨ, ਇਸ ਭੈੜੇ ਰੁਝਾਨ ਨੂੰ ਰੋਕ ਲੱਗੇਗੀ। 
ਇਨ੍ਹਾਂ ਸੂਬਿਆਂ ਵਿਚ ਘਸੁਪਠੈੀਆਂ ਦੀ ਵਧੱਦੀ 
ਗਿਣਤੀ ਕਾਰਨ ਆਮ ਨਾਗਰਿਕਾਂ ਲਈ 
ਮੌਕੇ ਘੱਟ ਜਾਂਦੇ ਹਨ ਤੇ ਗੜਬੜ ਦਾ ਖ਼ਤਰਾ 
ਬਣਿਆ ਰਹਿੰਦਾ ਹੈ।

ਐੱਨਆਰਸੀ ਤੋਂ ਬਿਨਾਂ ਨਹੀਂ ਬਣੇਗਾ ਆਧਾਰ : ਸਰਮਾ 

ਮੁੱਖ ਮੰਤਰੀ ਹੇਮੰਤਾ ਬਿਸਵਾ ਸਰਮਾ।

ਜਾਸ, ਚੰਡੀਗੜ੍ਹ : ਹਰਿਆਣਾ ਵਿਚ ਵਿਧਾਨ 
ਸਭਾ ਚੋਣਾਂ ਦਾ ਐਲਾਨ ਹੁੰਦੇ ਹੀ ਸਿਆਸੀ 
ਸਰਗਰਮੀ ਵੱਧ ਗਈ ਹੈ। ਲੋਕਾਂ ਦੀ 
ਦਿਲਚਸਪੀ ਤੇ ਬਦਲਦੇ ਰੁਝਾਨ ਨੂੰ ਮਾਪਣ 
ਲਈ ਕੁਝ ਸਰਵੇਖਣ ਕਰਵਾਏ ਗਏ ਹਨ, 
ਜਿਸ ਦ ੇਤਹਿਤ ਲੋਕਾਂ ਨਾਲ ਜ਼ਰਰੂੀ ਪਖੱਾਂ ਬਾਰੇ 
ਗੱਲਬਾਤ ਕੀਤੀ ਗਈ ਤਾਂ ਜੋ ਰੁਝਾਨਾਂ ਬਾਰੇ 
ਸਪੱਸ਼ਟ ਤੌਰ ’ਤੇ ਪਤਾ ਕੀਤਾ ਜਾ ਸਕੇ। 

ਇਸ ਜਨਤਕ ਰਾਇਸ਼ੁਮਾਰੀ ਸਰਵੇਖਣ 
ਤੋਂ ਇਹੀ ਸੰਕੇਤ ਮਿਲ ਰਹ ੇਹਨ ਕਿ ਸੱਤਾਧਾਰੀ 
ਭਾਜਪਾ ਤੀਸਰੀ ਵਾਰ ਬਹੁਮਤ ਵੱਲ ਵੱਧ 
ਰਹੀ ਹੈ। ਵਿਰੋਧੀ ਧਿਰ ਚੁਣੌਤੀ ਦਿੰਦੀ ਤਾਂ 
ਪ੍ਰਤੀਤ ਹੋ ਰਹੀ ਹੈ ਪਰ ਉਸ ਦੀਆਂ ਵੋਟਾਂ 
ਵੰਡੀਆਂ ਜਾਣ ਦ ੇਸੰਕੇਤ ਹਨ, ਦਜੂ ੇਪਾਸੇ ਮੱੁਖ 
ਮੰਤਰੀ ਨਾਇਬ ਸੈਣੀ ਦੀ ਲੋਕਪ੍ਰਿਅਤਾ ਦਾ 
ਲਾਭ ਭਾਜਪਾ ਨੂੰ ਮਿਲਦਾ ਨਜ਼ਰ ਆ ਰਿਹਾ 
ਹੈ। ਸਰਕਾਰ ਦੀਆਂ ਕਈ ਯੋਜਨਾਵਾਂ ਹਨ 
ਪਰ ਖ਼ਾਸਕਰ ਔਰਤਾਂ ਪੱਖੀ ਕਲਿਆਣਕਾਰੀ 

ਯੋਜਨਾਵਾਂ ਕਾਰਨ ਇਹ ਵਰਗ ਮੌਜੂਦਾ 
ਸੱਤਾਧਾਰੀ ਪਾਰਟੀ ਵਿਚ ਦਿਲਚਸਪੀ ਲੈ ਰਿਹਾ 
ਹੈ। ਦਰਅਸਲ, ਇਸ ਸਰਵੇਖਣ ਵਿਚ ਸੂਬੇ 
ਦੀਆਂ ਸਾਰੇ ਵਿਧਾਨ ਸਭਾ ਖੇਤਰਾਂ ਤੇ ਅਹਿਮ 
ਇਲਾਕਿਆਂ ਵਿਚ ਕੁੱਲ 14,670 ਲੋਕਾਂ 
ਨਾਲ ਗੱਲਬਾਤ ਕੀਤੀ ਗਈ, ਜਿਨ੍ਹਾਂ ਵਿਚ 
8802 ਪੁਰਸ਼ ਤੇ 5868 ਔਰਤਾਂ ਸਨ। ਲੋਕਾਂ 
ਦੀ ਚੋਣ ਬਾਰੇ ਪਤਾ ਕਰਨ ਲਈ ਬੇਤਰਤੀਬ 
ਨਮੂਨਾ ਪ੍ਰਣਾਲੀ ਦੀ ਵਰਤੋਂ ਕੀਤੀ ਗਈ ਤੇ 
ਧਰਮ, ਜਾਤ, ਲਿਗ, ਵਰਗ ਦਾ ਖ਼ਾਸ ਖ਼ਿਆਲ 
ਰੱਖਿਆ ਗਿਆ। ਲੋਕਾਂ ਦੇ ਹੁੰਗਾਰੇ ਦੀ ਔਸਤ 
6.1 ਤੋਂ 7 ਦੇ ਪੈਮਾਨੇ ’ਤੇ ਹੈ, ਜਿਸ ਨੂੰ ਚੋਣ 

ਮਾਹਿਰ ਬਹਤੁ ਬਿਹਤਰ ਦਸੱ ਰਹ ੇਹਨ। ਸੂਤਰਾਂ 
ਦੀ ਮੰਨੀਏ ਤਾਂ ਸਰਵੇਖਣ ਵਿਚ ਤਰੁੱਟੀ ਦੀ 
ਗੁੰਜਾਇਸ਼ ਹ ੈਜਕੋਿ (+-)3 ਦ ੇਅਨਪੁਾਤ ਵਿਚ 
ਸਮਝੀ ਜਾ ਸਕਦੀ ਹੈ। 

ਤੀਜੀ ਵਾਰ ਵਾਪਸੀ ਕਰ ਸਕਦੀ ਹੈ ਭਾਜਪਾ
 ਸਰਵੇਖਣਾਂ ’ਚ ਖ਼ੁਲਾਸਾ : ਹਰਿਆਣਾ 
ਦੀ ਮੌਜੂਦਾ ਨਾਇਬ ਸੈਣੀ ਸਰਕਾਰ 
ਦੀਆਂ ਯੋਜਨਾਵਾਂ ਲੋਕ-ਪੱਖੀ : 
ਵਿਰੋਧੀਆਂ ਨੂੰ ਚੁਣੌਤੀਆਂ ਦਰਪੇਸ਼ 

ਨਵੀਂ ਦਿੱਲੀ (ਆਈਏਐੱਨਐੱਸ) : 
ਅਡਵਾਂਸਡ ਕੈਮਿਸਟ੍ਰੀ ਸੱੈਲ (ਏਸੀਸੀ) 
ਬੈਟਰੀ ਤੇ ਇਸ ਨਾਲ ਸਬੰਧਤ ਯੰਤਰਾਂ ਦੀ 
ਮੈਨੂਫੈਕਚਰਿੰਗ ਖੇਤਰ ਵਿਚ ਭਾਰਤ ਅਗਲੇ 
ਪੰਜ ਵਰਿਆਂ ਵਿਚ 90 ਅਰਬ ਡਾਲਰ 
(ਕਰੀਬ 7.5 ਲੱਖ ਕਰੋੜ ਰੁਪਏ) ਦਾ ਨਿਵੇਸ਼ 
ਆਕਰਸ਼ਿਤ ਕਰ ਸਕਦਾ ਹੈ। ਉਦਯੋਗ ਨਾਲ 
ਜੁੜੇ ਇਕ ਡਾਟਾ ਵਿਚ ਇਹ ਜਾਣਕਾਰੀ 
ਦਿੱਤੀ ਗਈ ਹੈ। ਇੰਡੀਆ ਐਨਰਜੀ  
ਸਟੋਰੇਜ ਅਲਾਇੰਸ (ਆਈਈਐੱਸਏ) 
ਮੁਤਾਬਕ ਏਸੀਸੀ ਮੈਨੂਫੈਕਚਰਿੰਗ ਖੇਤਰ 
ਵਿਚ ਇਸ ਦੌਰਾਨ 50 ਹਜ਼ਾਰ ਪ੍ਰਤੱਖ 
ਨਕੌਰੀਆਂ ਦੀ ਸਿਰਜਣਾ ਕਰਨ ਦੀ ਸੰਭਾਵਨਾ 
ਹੈ।

 ਆਈਏਐੱਸਏ ਦੀ ਮੰਗ ’ਤੇ ਸਰਕਾਰ 
ਨੇ ਏਸੀਸੀ ਮੈਨੂਫੈਕਚਰਿੰਗ ਪਲਾਂਟਾਂ ਦੀ 
ਸਥਾਪਨਾ ਤੇ ਸ਼ੁਰੂ ਕਰਵਾਉਣ ਵਿਚ ਮਦਦ 
ਲਈ ਵਿਦੇਸ਼ੀ ਮਾਹਿਰਾਂ ਨੂੰ ਛੇ ਮਹੀਨੇ ਦਾ 

ਵੀਜ਼ਾ ਦੇਣ ਦੀ ਮਨਜ਼ੂਰੀ ਦੇ ਦਿੱਤੀ ਸੀ। 
ਇਸ ਵੀਜ਼ਾ ’ਤੇ ਵਿਦੇਸ਼ੀ ਮਾਹਿਰ ਕਈ ਵਾਰ 
ਯਾਤਰਾ ਕਰ ਸਕਣਗੇ ਤੇ ਇਸ ਦੀ ਮੁੱਦਤ 
ਨਹੀਂ ਬਣਾਈ ਜਾਵੇਗੀ। ਆਈਈਐੱਸਏ ਦੇ 
ਮੁਖੀ ਦੇਬੀ ਪ੍ਰਸਾਦ ਦਾਸ਼ ਨੇ ਇਸ ਕਦਮ 
ਦਾ ਸਵਾਗਤ ਕਰਦੇ ਹੋਏ ਕਿਹਾ ਹੈ ਕਿ ਇਸ 
ਨਾਲ ਭਾਰਤ ਵਿਚ ਅਗਲੇ ਪੰਜ ਵਰ੍ਹਿਆਂ ਵਿਚ 
100 ਗੀਗਾਵਾਟ ਘੰਟਾ ਤੋਂ ਵੱਧ ਸਮਰਥਾ 
ਦੇ ਏਸੀਸੀ ਬੈਟਰੀ ਤੇ ਬੈਟਰੀ ਉਪਕਰਨ  
ਪਲਾਂਟ ਕਾਇਮ ਕਰਨ ਦੇ ਮੌਕੇ ਸਿਰਜੇ 
ਜਾਣਗੇ। ਇਸ ਤੋਂ ਇਲਾਵਾ ਇਸ ਨਾਲ 
ਏਸੀਸੀ ਦਰਾਮਦ ਵਿਚ ਖ਼ਰਚ ਹੋਣ ਵਾਲੀ 
ਵਿਦੇਸ਼ੀ ਕਰੰਸੀ ਦੀ ਬਚਤ ਹੋਵੇਗੀ ਅਤੇ 
ਚੀਨ ਤੇ ਹੋਰਨਾਂ ਮੁਲਕਾਂ ’ਤੇ ਭਾਰਤ ਦੀ 

ਨਿਰਭਰਤਾ ਘੱਟ ਹੋਵੇਗੀ। ਉਨ੍ਹਾਂ ਕਿਹਾ ਕਿ 
ਆਲਮੀ ਇਲੈਕਟ੍ਰਿਕ ਵਹੀਕਲਜ਼ (ਈਵੀ) 
ਮੈਨੂਫੈਕਚਰਿੰਗ ਕੇਂਦਰ ਬਣਨ ਲਈ ਭਾਰਤ 
ਨੂੰ ਈਵੀ ਤੇ ਇਸ ਦੇ ਉਪਕਰਨਾਂ ਲਈ 
ਵਿਆਪਕ ਤੇ ਸਵਦੇਸ਼ੀ ਵੈਲਿਊ ਚੇਨ 
ਵਿਕਸਤ ਕਰਨੀ ਚਾਹੀਦੀ ਹੈ। ਹਾਲੇ ਭਾਰਤ 
ਵਿਚ ਏਸੀਸੀ ਬੈਟਰੀ ਦੀ ਮੈਨੂਫੈਕਚਰਿੰਗ 
ਅਰੰਭਕ ਦਰੌ ਵਿਚ ਹ।ੈ ਈਵੀ ਮੈਨੂਫੈਕਚਰਿੰਗ 
ਦੀ ਕਰੀਬ 50 ਫ਼ੀਸਦ ਲਾਗਤ ਏਸੀਸੀ 
ਬੈਟਰੀ ਨਾਲ ਜੁੜੀ ਹੁੰਦੀ ਹੈ। ਭਾਰੀ ਉਦਯੋਗ 
ਮੰਤਰਾਲਾ 50 ਗੀਗਾਵਾਟ ਘੰਟਾ ਦ ੇਸਵਦਸ਼ੇੀ 
ਏਸੀਸੀ ਮੈਨੂਫੈਕਚਰਿੰਗ ਪਲਾਂਟ ਕਾਇਮ 
ਕਰਨ ਲਈ 2022 ਵਿਚ ਪੀਐੱਲਆਈ 
ਯੋਜਨਾ ਲਿਆਈ ਸੀ।

90 ਅਰਬ ਡਾਲਰ ਆਉਣਗੇ 
l	 ਬੈਟਰੀ ਮੈਨੂਫੈਕਚਿਰੰਗ ਖੇਤਰ ’ਚ 

ਆਵੇਗਾ ਵੱਡਾ ਨਿਵੇਸ਼ 
l	 ਇਸ ਖੇਤਰ ’ਚ 50,000 ਕਰੋੜ 

ਨੌਕਰੀਆਂ ਪੈਦਾ ਹੋਣ ਦੇ ਆਸਾਰ

ਨਵੀਂ ਦਿੱਲੀ (ਪੀਟੀਆਈ) : ਯੈੱਸ ਬੈਂਕ 
ਵਿਚ 466 ਕਰੋੜ ਰੁਪਏ ਤੋਂ ਵੱਧ ਦੀ ਕਥਿਤ 
ਬੈਂਕ ਧੋਖਾਧੜੀ ਦੀ ਜਾਂਚ ਤਹਿਤ ਵਪਾਰੀ 
ਗੌਤਮ ਥਾਪਰ ਦੀ ਮਲਕੀਅਤ ਵਾਲੀ 
ਇਕ ਕੰਪਨੀ ਦੀ 78 ਕਰੋੜ ਤੋਂ ਵੱਧ ਦੀ  
ਜ਼ਮੀਨ ਕੁਰਕ ਕਰ ਲਈ ਗਈ ਹੈ। ਈਡੀ  
ਨੇ ਸ਼ਨਿੱਚਰਵਾਰ ਨੂੰ ਇਹ ਜਾਣਕਾਰੀ ਦਿੱਤੀ 
ਹੈ।

 ਈਡੀ ਨੇ ਕਿਹਾ ਕਿ ਗੁਰੂਗ੍ਰਾਮ ਵਿਚ 
52.11 ਏਕੜ ਜ਼ਮੀਨ ਨੂੰ ਅਸਥਾਈ ਰੂਪ 
ਵਿਚ ਕੁਰਕ ਕੀਤਾ ਗਿਆ ਹੈ। ਇਹ ਜਾਂਚ 
ਆਇਸਟਰ ਬਿਲਡਵੈੱਲ ਪ੍ਰਾਈਵੇਟ 
ਲਿਮਟਿਡ ਨਾਂ ਦੀ ਕੰਪਨੀ ਨਾਲ ਸਬੰਧਤ 
ਹੈ। ਇਸ ਵਿਚ ਥਾਪਰ ਨੂੰ ਫਾਇਦਾ ਪੱੁਜਾ 
ਸੀ।• ਈਡੀ ਵਲੱੋਂ ਮਨੀ ਲਾਂਡਰਿੰਗ ਨਿਵਾਰਣ 
ਐਕਟ ਦੀਆਂ ਵੱਖ-ਵੱਖ ਧਾਰਾਵਾਂ ਤਹਿਤ 
ਕੇਸ ਦਰਜ ਕੀਤਾ ਗਿਆ ਸੀ। ਇਹ ਥਾਪਰ, 
ਓਬੀਪੀਐੱਲ ਤੇ ਇਸ ਗਰੁੱਪ ਦੀਆਂ ਹੋਰ 

ਕੰਪਨੀਆਂ ਅਵੰਤਾ ਰਿਆਲਟੀ ਲਿਮਟਿਡ 
ਦੇ ਖ਼ਿਲਾਫ਼ ਸੀਬੀਆਈ ਦੀ ਐੱਫਆਈਆਰ 
ਮਗਰੋਂ ਸਾਹਮਣੇ ਆਇਆ ਹੈ। ਇਹ 
ਇਲਜ਼ਾਮ ਲੱਗੇ ਹਨ ਕਿ ਉਨ੍ਹਾਂ ਨੇ 2017 ਤੇ 
2019 ਦੇ ਦਰਮਿਆਨ ਯੈੱਸ ਬੈਂਕ ਨੂੰ 466.51 
ਕਰੜੋ ਰਪੁਏ ਦਾ ਨਕੁਸਾਨ ਪਹੁੰਚਾਇਆ ਸੀ।

 ਈਡੀ ਮੁਤਾਬਕ ਓਬੀਪੀਐਲੱ ਨੇ ਦਿਖਾਵੇ 
ਦਾ ਸੰਚਾਲਨ ਤੇ ਰਖੱ-ਰਖਾਅ ਸਮਝੌਤਿਆਂ ਦੇ 
ਆਧਾਰ ’ਤੇ 2018 ਵਿਚ ਯੱੈਸ ਬੈਂਕ ਲਿਮਟਿਡ 

ਤੋਂ 514.27 ਕਰੋੜ ਰੁਪਏ ਦਾ ਕਰਜ਼ਾ ਪ੍ਰਾਪਤ 
ਕੀਤਾ। ਇਸ ਵਿੱਚੋਂ 14.11 ਕਰੋੜ ਰੁਪਏ 
ਓਬੀਪੀਐੱਲ ਨੇ ਸਹਿਯੋਗੀ ਕੰਪਨੀਆਂ ਨੂੰ 
ਸੌਂਪ ਦਿੱਤੇ।

ਈਡੀ ਨੇ ਪਹਿਲਾਂ ਦਿੱਲੀ ਵਿਚ ਇਕ 
ਵਿਸ਼ੇਸ਼ ਪੀਐੱਮਐੱਲਏ ਅਦਾਲਤ ਵਿਚ 
ਥਾਪਰ ਤੇ ਯੱੈਸ ਬੈਂਕ ਦੇ ਸਾਬਕਾ ਪ੍ਰਮੋਟਰ 
ਰਾਣਾ ਕਪੂਰ ਸਮੇਤ 18 ਵਿਰੁੱਧ ਦੋਸ਼-ਪੱਤਰ 
ਦਾਇਰ ਕੀਤਾ ਸੀ। ਥਾਪਰ ਨੰੂ ਹਿਰਾਸਤ ਵਿਚ 
ਲੈ ਲਿਆ ਗਿਆ ਸੀ। ਫ਼ਿਲਹਾਲ ਸਿਹਤ 
ਨਾਲ ਸਬੰਧਤ ਵਜ੍ਹਾ ਹੋਣ ਕਾਰਨ ਥਾਪਰ 
ਜ਼ਮਾਨਤ ’ਤੇ ਚੱਲ ਰਿਹਾ ਹੈ।

466 ਕਰੋੜ ਦੇ ਬੈਂਕ ਕਰਜ਼ੇ ਸਬੰਧੀ ਗੌਤਮ 
ਥਾਪਰ ਦੀ 78 ਕਰੋੜੀ ਜ਼ਮੀਨ ਕੁਰਕ 

ਉਦਯੋਗਪਤੀ ਗੌਤਮ ਥਾਪਰ।

l	ਈਡੀ ਨੇ ਸਖ਼ਤ ਕਾਰਵਾਈ ਕਰਨ 
ਮਗਰੋਂ ਦਿੱਤੀ ਅਹਿਮ ਜਾਣਕਾਰੀ 

l	514 ਕਰੋੜ ਤੋਂ ਵੱਧ ਦਾ ਕਰਜ਼ਾ 
ਬਣਿਆ ਜੀਅ ਦਾ ਜੰਜਾਲ

ਨਵੀਂ ਦਿੱਲੀ (ਏਐੱਨਆਈ) : ਵਿੱਤੀ 
ਵਰ੍ਹਾ 2023-24 ਦੌਰਾਨ ਭਾਰਤ ਤੋਂ ਕੁਵੈਤ 
ਨੂੰ ਬਰਾਮਦ ਵਿਚ 34.78 ਫ਼ੀਸਦ ਦਾ ਵਾਧਾ 
ਹੋਇਆ ਹੈ। ਵਣਜ ਤੇ ਉਦਯੋਗ ਮੰਤਰਾਲਾ 
ਦੇ ਡਾਟਾ ਮੁਤਾਬਕ ਇਸ ਦੌਰਾਨ ਭਾਰਤ ਦੀ 
ਕੁਵੈਤ ਲਈ ਬਰਾਮਦ 2.10 ਅਰਬ ਡਾਲਰ 
ਰਹੀ ਹੈ। 2022-23 ਦੌਰਾਨ ਭਾਰਤ ਨੇ ਕੁਵੈਤ 
ਨੂੰ 1.56 ਅਰਬ ਡਾਲਰ ਦੀ ਬਰਾਮਦ ਕੀਤੀ 
ਸੀ। ਬਰਾਮਦ ਵਿਚ ਇਹ ਵਾਧਾ ਦਵੋਾਂ ਮੁਲਕਾਂ 
ਦੇ ਮਜ਼ਬੂਤ ਹੋ ਰਹੇ ਕਾਰੋਬਾਰੀ ਸਬੰਧਾਂ ਨੂੰ 
ਦਰਸਾਉਂਦਾ ਹੈ। ਇਸ ਵਿਚ ਸਾਲ ਦਰ ਸਾਲ 
ਵਾਧਾ ਹੋ ਰਿਹਾ ਹੈ।

 ਡਾਟਾ ਮੁਤਾਬਕ ਬਰਾਮਦ ਵਧਣ ਵਾਲੇ 
ਮੁੱਖ ਖੇਤਰਾਂ ਵਿਚ ਜਹਾਜ਼ ਤੇ ਪੁਲਾੜ ਵਾਹਨ 
ਦੇ ਪੁਰਜ਼ੇ, ਅਨਾਜ ਤੇ ਬੇਸ਼ਕੀਮਤੀ ਪੱਥਰ 
ਆਦਿ ਸ਼ਾਮਲ ਹਨ। ਇਸ ਤੋਂ ਇਲਾਵਾ 
ਨਕਲੀ ਗਹਿਣੇ, ਸਿੱਕੇ, ਵਾਹਨ ਤੇ ਦਵਾਈ 

ਉਤਪਾਦਕਾਂ ਦੀ ਬਰਾਮਦ ਨੇ ਵੀ ਇਸ 
ਪ੍ਰਭਾਵਸ਼ਾਲੀ ਪ੍ਰਦਰਸ਼ਨ ਵਿਚ ਯੋਗਦਾਨ 
ਦਿੱਤਾ ਹੈ। 

 ਮਾਹਿਰਾਂ ਮੁਤਾਬਕ ਬੀਤੇ ਵਿੱਤੀ ਵਰ੍ਹੇ 
ਦੌਰਾਨ ਦੋਵਾਂ ਮੁਲਕਾਂ ਦਰਮਿਆਨ ਦੁਵਲਾ 
ਕਾਰੋਬਾਰ 10.479 ਅਰਬ ਡਾਲਰ ਰਿਹਾ ਹੈ। 
ਭਾਰਤ ਦੀਆਂ ਊਰਜਾ ਜ਼ਰਰੂਤਾਂ ਨੂੰ ਪੂਰਾ ਕਰਨ 
ਵਿਚ ਕੁਵੈਤ ਦੀ ਮੁੱਖ ਭੂਮਿਕਾ ਹੈ ਤੇ ਭਾਰਤ 
ਨੂੰ ਇਹ ਤੇਲ ਸਪਲਾਈ ਕਰਵਾਉਣ ਵਾਲਾ 
ਛੇਵਾਂ ਸਭ ਤੋਂ ਵੱਡਾ ਮੁਲਕ ਹੈ। ਭਾਰਤ ਇਹ 
ਚੜ੍ਹਤ ਵੱਡੀ ਅਹਿਮੀਅਤ ਵਾਲੀ ਹੈ।

ਕਵੈੁਤ ’ਚ ਭਾਰਤੀ ਬਰਾਮਦ 
34 ਫ਼ੀਸਦ ਤੱਕ ਵਧੀ 

l	2022-23 ਦੌਰਾਨ 1.56 ਅਰਬ 
ਡਾਲਰ ਦਾ ਮਾਲ ਭੇਜਿਆ ਸੀ

l	ਕੌਮਾਂਤਰੀ ਸਫ਼ਾਂ ’ਚ ਭਾਰਤੀ 
ਵਪਾਰੀ ਹੁਣ ਚਮਕਣ ਲੱਗੇ

34.8 ਕਰੋੜ 
ਡਾਲਰ ਤੋਂ ਵੱਧ 
ਕੀਤੇ ਇਕੱਠੇ  
ਨਵੀਂ ਦਿੱਲੀ (ਆਈਏਐੱਨਐੱਸ) : 
ਬੀਤੇ ਹਫ਼ਤੇ ਭਾਰਤੀ ਸਟਾਰਟਅੱਪਸ ਨੇ 
34.8 ਕਰੋੜ ਡਾਲਰ ਦੀ ਰਾਸ਼ੀ ਇਕੱਠੀ 
ਕੀਤੀ ਹੈ। ਇਹ ਰਕਮ 19 ਸੌਦਿਆਂ ਦੇ 
ਰਾਹੀਂ ਇਕੱਠੀ ਕੀਤੀ ਗਈ ਹੈ। ਇਹ 
ਲਗਾਤਾਰ ਦੂਜਾ ਹਫਤਾ ਰਿਹਾ ਹੈ, ਜਦੋਂ 
ਭਾਰਤੀ ਸਟਾਰਟਅੱਪਸ ਨੇ 30 ਕਰੋੜ 
ਡਾਲਰ ਤੋਂ ਵੱਧ ਦੀ ਰਕਮ ਇਕੱਠੀ 
ਕੀਤੀ ਹੈ। 
 ਦੱਸਿਆ ਗਿਆ ਹੈ ਕਿ ਇਸ ਤੋਂ ਪਿਛਲੇ 
ਹਫਤੇ ’ਚ 16 ਸਟਾਰਟਅੱਪਸ ਨੇ 46.6 
ਕਰੋੜ ਡਾਲਰ ਦੀ ਰਕਮ ਇਕੱਠੀ ਕੀਤੀ 
ਸੀ। ਬੀਤੇ ਹਫਤੇ ਰਾਈਡ-ਸ਼ੇਅਰਿੰਗ 
ਪਲੇਟਫਾਰਮ ਰੈਪੀਡੋ ਨੇ 20 ਕਰੋੜ ਤੋਂ 
ਵਧੱ ਦੀ ਰਕਮ ਇਕੱਠੀ ਕੀਤੀ ਤੇ ਇਸਦੇ 
ਨਾਲ ਹੀ ਰਪੈੀਡੋ ਦਾ ਮੁਲਾਂਕਣ 1.1 ਅਰਬ 
ਡਾਲਰ ਤੋਂ ਵੱਧ ਦਾ ਹੋ ਗਿਆ ਹੈ।

9950 ਕਰੋੜ ਰੁਪਏ 
ਇਕੱਠੇ ਕਰੇਗੀ 
ਹੈਕਸਾਵੇਅਰ ਟੈੱਕ
ਨਵੀਂ ਦਿੱਲੀ (ਪੀਟੀਆਈ) : ਦਿੱਗਜ 
ਪ੍ਰਾਈਵੇਟ ਇਕਵਿਟੀ ਫਰਮ ਕਾਰਲਾਇਲ 
ਸਮੂਹ ਦੀ ਨਿਵੇਸ਼ ਕੰਪਨੀ ਹੈਕਸਾਵੇਅਰ 
ਟੈਕਨਾਲੋਜੀ ਸ਼ੁਰੂਆਤੀ ਜਨਤਕ ਪੇਸ਼ਕਸ਼ 
(ਆਈਪੀਓ) ਰਾਹੀਂ 9950 ਕਰੋੜ ਰੁਪਏ 
ਇਕੱਠੇ ਕਰਨ ਦੀ ਯੋਜਨਾ ਬਣਾ ਰਹੀ ਹੈ। 
ਇਸ ਲਈ ਕੰਪਨੀ ਨੇ ਕੈਪੀਟਲ ਮਾਰਕੀਟ 
ਰੈਗੂਲੇਟਰੀ ਸੇਬੀ ਕੋਲ ਸ਼ੁਰੂਆਤ ਦਸਤਾਵੇਜ਼ 
ਜਮ੍ਹਾਂ ਕਰ ਦਿੱਤੇ ਹਨ। 
 ਕਾਬਿਲੇ ਜ਼ਿਕਰ ਹ ੈਕਿ ਇਹ ਪੂਰਾ ਆਈਪੀਓ 
ਆਫਰ ਫਾਰ ਸੇਲ (ਓਐੱਫਐੱਸ) ਭਾਵ 
ਪ੍ਰਮੋਟਰਾਂ ਦੀ ਸ਼ੇਅਰ ਵਿਕਰੀ ’ਤੇ ਆਧਾਰਤ 
ਹਵੇੋਗੀ। ਜੇ ਆਈਪੀਓ ਸਫਲ ਰਹਿੰਦਾ ਹ ੈਤਾਂ 
ਇਹ ਦੇਸ਼ ’ਚ ਆਈਟੀ ਖੇਤਰ ਦਾ ਸਭ ਤੋਂ 
ਵੱਡਾ ਆਈਪੀਓ ਬਣਾ ਜਾਵੇਗਾ। ਹੁਣ ਤੱਕ 
ਆਈਟੀ ਖੇਤਰ ’ਚ ਟੀਸੀਐੱਸ ਦਾ 4700 
ਕਰੋੜ ਰੁਪਏ ਦਾ ਆਈਪੀਓ ਸਭ ਤੋਂ ਵੱਡਾ 
ਰਿਹਾ ਹੈ।

ਭਾਜਪਾ
ਕਾਂਗਰਸ
ਕਾਂਟੇ ਦੀ 
ਟੱਕਰ

ਿਵਧਾਨ ਸਭਾ ਦੀਆਂ 90 ਸੀਟਾਂ 
’ਤੇ ਸਿਆਸੀ ਪਾਰਟੀਆਂ ਦੀ 
ਸਥਿਤੀ ਇਸ ਤਰ੍ਹਾਂ ਹੈ :

20 ਸਾਲਾਂ ਪਿੱਛੋਂ ਚੌਟਾਲਾ 
ਲੜ ਸਕਦੇ ਨੇ ਚੋਣ
ਚੰਡੀਗੜ੍ਹ : ਸੱਤ ਵਾਰ ਵਿਧਾਇਕ 
ਤੇ ਪੰਜ ਵਾਰ ਮੁੱਖ ਮੰਤਰੀ ਰਹਿ ਚੁੱਕੇ 
ਇੰਡੀਅਨ ਨੈਸ਼ਨਲ ਲੋਕ ਦਲ 

(ਇਨੈਲੋ) 
ਦੇ ਮੁਖੀ 
ਓਮ ਪ੍ਰਕਾਸ਼ 
ਚੌਟਾਲਾ 
ਲੰਮੇ ਸਮੇਂ 
ਤੋਂ ਬਾਅਦ 
ਚੋਣ ਲੜ 
ਸਕਦੇ ਹਨ। 
ਅਧਿਆਪਕ 

ਭਰਤੀ ਘਪਲੇ ਵਿਚ ਸਜ਼ਾ ਮੁਕੰਮਲ 
ਕਰ ਚੁੱਕੇ 89 ਸਾਲਾ ਦੇ ਸਿਆਸਤਦਾਨ 
ਨੇ ਆਪਣੇ ਨਾਲ ਸਜ਼ਾ ਕੱਟਣ ਵਾਲੇ 
ਸ਼ੇਰ ਸਿੰਘ ਬੱਡਸ਼ਾਮੀ ਨੂੰ ਚੋਣ ਲੜਨ 
ਦੀ ਮਨਜ਼ੂਰੀ ਮਿਲਣ ਨੂੰ ਆਧਾਰ ਬਣਾ 
ਕੇ ਦਿੱਲੀ ਦੀ ਅਦਾਲਤ ਤੋਂ ਵਿਧਾਨ 
ਸਭਾ ਚੋਣ ਲੜਨ ਦੀ ਪ੍ਰਵਾਨਗੀ ਮੰਗੀ 
ਹੈ। ਪਿਛਲੀ ਵਾਰ 2005 ਵਿਚ ਰੋੜੀ 
ਤੋਂ ਵਿਧਾਨ ਸਭਾ ਚੋਣਾਂ ਲੜੇ ਤੇ ਜਿੱਤੇ 
ਚੌਟਾਲਾ ਦੇ ਨਾਲ ਸਜ਼ਾ ਕੱਟ ਚੁੱਕੇ ਸ਼ੇਰ 
ਸਿੰਘ ਬੱਡਸ਼ਾਮੀ ਨੂੰ ਇਨੈਲੋ ਨੇ ਲਾਡਵਾ 
ਤੋਂ ਉਮੀਦਵਾਰ ਬਣਾਇਆ ਹੈ। ਚੌਟਾਲਾ 
ਨੂੰ ਅਦਾਲਤ ਤੋਂ ਪ੍ਰਵਾਨਗੀ ਮਿਲਣ ਦੀ 
ਸਥਿਤੀ ਵਿਚ ਉਹ ਡੱਬਵਾਲੀ ਹਲਕੇ ਤੋਂ 
ਵਿਧਾਇਕ ਦੀ ਚੋਣ ਲੜ ਸਕਦੇ ਹਨ।

ਏਸੀ ਕੋਚ ’ਚ ਮੁਸਾਫ਼ਰ ਤੋਂ 
2 ਕਿੱਲੋ ਸੋਨਾ ਤੇ ਦੂਜੇ ਤੋਂ 
ਪੰਜ ਲੱਖ ਬਰਾਮਦ
ਅੰਬਾਲਾ : ਹਰਿਆਣਾ ਵਿਚ ਵਿਧਾਨ 
ਸਭਾ ਚੋਣਾਂ ਹਨ, ਇਸ ਕਰ ਕੇ ਚੋਣ 
ਜ਼ਾਬਤਾ ਲੱਗ ਚੁੱਕਾ ਹੈ। ਇਸੇ ਦੌਰਾਨ 
ਰੇਲ ਗੱਡੀਆਂ ਨੂੰ ਚੈੱਕ ਕੀਤਾ ਜਾ 
ਰਿਹਾ ਹੈ ਕਿ ਕਿਧਰੇ ਸ਼ਰਾਬ ਤਸਕਰੀ, 
ਹਵਾਲਾ ਦਾ ਕਾਲਾ ਕਾਰੋਬਾਰ ਤਾਂ ਨਹੀਂ 
ਹੋ ਰਿਹਾ। ਇਵੇਂ ਹੀ ਨਿਰਧਾਰਤ ਹੱਦ 
ਤੋਂ ਵੱਧ ਨਕਦੀ ਲੈ ਕੇ ਜਾਣ ਵਾਲਿਆਂ 
’ਤੇ ਬਣਦੀ ਸਖ਼ਤੀ ਕੀਤੀ ਜਾ ਰਹੀ 
ਹੈ। ਇਸ ਦੇ ਚੱਲਦੇ ਅੰਬਾਲਾ ਛਾਉਣੀ 
ਰੇਲਵੇ ਸਟੇਸ਼ਨ ’ਤੇ ਚੈਕਿੰਗ ਕੀਤੀ 
ਜਾ ਰਹੀ ਸੀ ਜਿਸ ’ਤੇ ਡੀਲਕਸ 
ਐਕਸਪ੍ਰੈੱਸ ਵਿਚ ਰੇਲਵੇ ਸੁਰੱਖਿਆ 
ਬਲ (ਆਰਪੀਐੱਫ) ਨੇ ਸੈਕਿੰਡ ਏਸੀ 
ਕੋਚ ਵਿਚ ਮੁਸਾਫ਼ਰ ਕੋਲੋਂ 2 ਕਿੱਲੋ 
ਸੋਨਾ ਤੇ ਨਕਲੀ ਗਹਿਣੇ ਜ਼ਬਤ ਕੀਤੇ 
ਹਨ। ਇਵੇਂ ਹੀ ਦੂਸਰੇ ਕੋਚ ਵਿਚ ਇਕ 
ਮੁਸਾਫ਼ਰ ਕੋਲੋਂ ਪੰਜ ਲੱਖ ਰੁਪਏ ਨਕਦੀ 
ਬਰਾਮਦ ਹੋਈ ਹੈ। ਆਰਪੀਐੱਫ ਨੇ 
ਸਮਾਨ ਬਰਾਦ ਕਰ ਕੇ ਇਨਕਮ ਟੈਕਸ 
ਵਿਭਾਗ ਨੂੰ ਸੂਚਨਾ ਦਿੱਤੀ ਹੈ।

ਕੇਜਰੀਵਾਲ ਝੁਕਣ ਵਾਲੇ 
ਨਹੀਂ ਹਨ :  ਸੁਨੀਤਾ
ਭਿਵਾਨੀ : ਦਿੱਲੀ ਦੇ ਮੁੱਖ ਮੰਤਰੀ 
ਅਰਵਿੰਦ ਕੇਜਰੀਵਾਲ ਦੀ ਪਤਨੀ 
ਸੁਨੀਤਾ ਕੇਜਰੀਵਾਲ ਸ਼ਨੀਵਾਰ ਨੂੰ 
ਇੱਥੇ ਪੁੱਜੇ ਤੇ ਉਨ੍ਹਾਂ ਨੇ ਇਕ ਰੈਲੀ 
ਵਿਚ ਸੰਬੋਧਨ ਕੀਤਾ। ਉਨ੍ਹਾਂ ਕਿਹਾ ਕਿ 
ਮੇਰੇ ਪਤੀ ਅਰਵਿੰਦ ਕੇਂਦਰ ਦੀ ਹਾਕਮ 
ਧਿਰ ਅੱਗੇ ਝੁਕਣ ਵਾਲੇ ਨਹੀਂ ਹਨ। 
ਸੁਨੀਤਾ ਨੇ ਕਿਹਾ ਕਿ ਮੈਂ ਇਹ ਸਪੱਸ਼ਟ 
ਕਰਨਾ ਚਾਹੁੰਦੀ ਹਾਂ ਕਿ ਮੇਰੇ ਪਤੀ 
ਅਰਵਿੰਦ ਕੇਜਰੀਵਾਲ ਕਿਸੇ ਅੱਗੇ ਨਹੀਂ 
ਝੁਕਣਗੇ।” ਉਨ੍ਹਾਂ ਅੱਗੇ ਕਿਹਾ, “ਜੇਕਰ 
ਮੇਰਾ ਪਤੀ ਭ੍ਰਿਸ਼ਟ ਹੈ ਤਾਂ ਇਸ ਧਰਤੀ 
‘ਤੇ ਕੋਈ ਵੀ ਇਮਾਨਦਾਰ ਵਿਅਕਤੀ 
ਨਹੀਂ ਹੋ ਸਕਦਾ। ਕੇਜਰੀਵਾਲ ਦੇ ਕਰ 
ਕੇ ਹਰਿਆਣੇ ਦਾ ਨਾਂ ਪੂਰੀ ਦੁਨੀਆ 
‘ਚ ਰੌਸ਼ਨ ਹੋ ਰਿਹਾ ਹੈ। ਅਰਵਿੰਦ ਦੇ 
ਜ਼ਰੀਏ ਉੱਪਰ ਵਾਲਾ ਕੁਝ ਖਾਸ ਕਰਨਾ 
ਚਾਹੁੰਦਾ ਹੈ। 

  ਇਕ ਨਜ਼ਰ

ਨਵੀਂ ਦਿੱਲੀ (ਪੀਟੀਆਈ) : ਵੱਖ-ਵੱਖ 
ਹਾਈ ਕੋਰਟਾਂ ਵਿਚ ਲਗਭਗ 62 ਹਜ਼ਾਰ 
ਅਜਿਹ ੇਕੇਸ ਪੈਂਡਿੰਗ ਹਨ, ਜ ੋਕਿ 30 ਸਾਲ ਤੋਂ 
ਵਧੱ ਪਰੁਾਣੇ ਹਨ ਤੇ ਇਨ੍ਹਾਂ ਵਿੱਚੋਂ ਤਿੰਨ ਮਾਮਲੇ 
1952 ਤੋਂ ਹੀ ਨਿਪਟਾਰੇ ਦੇ ਇੰਤਜ਼ਾਰ ਵਿਚ 
ਹਨ। ਅਧਿਕਾਰਤ ਅੰਕੜਿਆਂ ਮਤੁਾਬਕ ਹਾਈ 
ਕੋਰਟਾਂ ਵਿਚ ਚਾਰ ਮਾਮਲੇ 1954 ਤੋਂ ਹਨ ਤੇ 
9 ਮਾਮਲੇ ਇਹੋ-ਜਿਹੇ ਹਨ ਜੋ ਕਿ 1955 ਤੋਂ 
ਪੈਂਡਿੰਗ ਚੱਲ ਰਹੇ ਹਨ। 1952 ਤੋਂ ਪੈਂਡਿੰਗ 
ਤਿੰਨ ਮਾਮਲਿਆਂ ਵਿੱਚੋਂ ਦੋ ਕਲਕੱਤਾ ਹਾਈ 
ਕੋਰਟ ਤੇ ਇਕ ਮਦਰਾਸ ਹਾਈ ਕੋਰਟ ਦਾ ਹ।ੈ 
ਜ਼ਿਲ੍ਹਾ ਅਦਾਲਤਾਂ, ਹਾਈ ਕੋਰਟਾਂ ਤੇ ਸੁਪਰੀਮ 
ਕੋਰਟ ਸਮਤੇ ਵਖੱ-ਵਖੱ ਅਦਾਲਤਾਂ ਵਿਚ ਪੰਜ 
ਕਰੋੜ ਤੋਂ ਵੱਧ ਮਾਮਲੇ ਪੈਂਡਿੰਗ ਹਨ।

 ਇਸ ਹਫ਼ਤੇ ਦੀ ਸ਼ੁਰੂਆਤ ਦੌਰਾਨ ਜ਼ਿਲ੍ਹਾ 
ਅਦਾਲਤਾਂ ਦੇ ਕੌਮੀ ਸੰਮੇਲਨ ਵਿਚ ਬੋਲਦੇ 
ਹੋਏ ਰਾਸ਼ਟਰਪਤੀ ਦ੍ਰੌਪਦੀ ਮੁਰਮੂ ਨੇ ਅਪੀਲ 
ਕੀਤੀ ਸੀ ਕਿ ਅਦਾਲਤਾਂ ਵਿਚ ਮਾਮਲੇ 

ਅੱਗੇ ਪਾਉਣ ਦੇ ਰੁਝਾਨ ਵਿਚ ਤਬਦੀਲੀ 
ਲਿਆਉਣ ਦੀ ਜ਼ਰੂਰਤ ਹੈ। 

 ਇਸ ਸਬੰਧ ਵਿਚ ਉਨ੍ਹਾਂ ਕਿਹਾ ਸੀ ਕਿ 
ਲੰਮੇ ਸਮੇਂ ਤੋਂ ਪੈਂਡਿੰਗ ਮਾਮਲੇ ਅਦਾਲਤਾਂ ਦੇ 
ਸਨਮੁੱਖ ਵੱਡੀ ਚੁਣੌਤੀ ਹਨ। ਸਾਰੇ ਪੱਖਾਂ ਨੂੰ 
ਇਸ ਮਸਲੇ ’ਤੇ ਤਰਜੀਹੀ ਤੌਰ ’ਤੇ ਗ਼ੌਰ ਕਰ 
ਕੇ ਇਸ ਦਾ ਹੱਲ ਲੱਭਣਾ ਪਵੇਗਾ। ਕੌਮੀ 
ਅਦਾਲਤੀ ਡਾਟਾ ਗ੍ਰਿਡ (ਐੱਨਜੇਡੀਜੀ) 
ਮੁਤਾਬਕ ਹਾਈ ਕੋਰਟਾਂ ਵਿਚ ਕਰੀਬ 2.45 
ਲੱਖ ਮਾਮਲੇ ਪੈਂਡਿੰਗ ਹਨ ਤੇ ਜੋ ਕਿ 20 ਤੋਂ 

30 ਵਰ੍ਹੇ ਤੱਕ ਪੁਰਾਣੇ ਹਨ। 
ਇਸੇ ਸਮਾਗਮ ਵਿਚ ਅੱਗੇ ਬੋਲਦੇ 

ਹੋਏ ਕੇਂਦਰੀ ਕਾਨੂੰਨ ਮੰਤਰੀ ਅਰਜੁਨ ਰਾਮ 
ਮੇਘਵਾਲ ਨੇ ਇਸ ਧਾਰਨਾ ਨੂੰ ਤੋੜਣ ਦੀ 
ਅਪੀਲ ਕੀਤੀ ਸੀ ਕਿ ਭਾਰਤੀ ਅਦਾਲਤਾਂ 
ਤਰੀਕ ’ਤੇ ਤਰੀਕ ਦਾ ਪਾਲਣ ਕਰਦੀਆਂ 
ਹਨ। ਪੈਂਡਿੰਗ ਮਾਮਲਿਆਂ ਦੇ ਵਿਸ਼ਲੇਸ਼ਣ 
ਤੋਂ ਪਤਾ ਲੱਗਦਾ ਹੈ ਕਿ ਮੁਕੱਦਮੇਬਾਜ਼ੀ ਵਿਚ 
ਸ਼ਾਮਲ ਧਿਰਾਂ ਜਾਂ ਤਾਂ ਅਦਾਲਤਾਂ ਵਿਚ 
ਮੌਜੂਦ ਨਹੀਂ ਹੁੰਦੀਆਂ ਜਾਂ ਖ਼ੁਦ ਮਾਮਲਾ ਅੱਗੇ 
ਵਧਾਉਣ ਵਿਚ ਦਿਲਚਸਪੀ ਨਹੀਂ ਰੱਖਦੀਆਂ 
ਹਨ।  ਅੰਕੜੇ ਦੱਸਦੇ ਹਨ ਕਿ ਅਜਿਹੇ ਵਿਚ 
25 ਤੋਂ 30 ਫ਼ੀਸਦ ਮਾਮਲੇ ਤਾਂ ਇੱਕੋ ਵਾਰ 
ਵਿਚ ਬੰਦ ਕੀਤੇ ਜਾ ਸਕਦੇ ਹਨ। ਦੂਜੇ ਪਾਸੇ 
ਮਾਹਿਰ ਵੀ ਕਈ ਸਾਲਾਂ ਤੋਂ ਕਹਿੰਦੇ ਆ ਰਹੇ 
ਹਨ ਕਿ ਜੇ ਅਦਾਲਤਾਂ ਵਿਚ ਜੱਜਾਂ ’ਤੇ ਕੰਮਾਂ 
ਦਾ ਬੋਝ ਘਟਾਉਣਾ ਹੈ ਤਾਂ ਇਹ ਤਬਦੀਲੀ 
ਲਾਗੂ ਕਰਨੀ ਪਵੇਗੀ।

ਹਾਈ ਕੋਰਟਾਂ ’ਚ ਪੈਂਡਿੰਗ ਨੇ 62 ਹਜ਼ਾਰ ਕੇਸ 

ਦਿੱਲੀ ਹਾਈ ਕੋਰਟ। � ਫਾਈਲ ਤਸਵੀਰ।

ਵਾਿਸ਼ੰਗਟਨ (ਏਜੰਸੀ) : : ਮਾਈਕ੍ਰੋਸਾਫਟ 
ਦੇ ਸਹਿ ਸੰਸਥਾਪਕ ਬਿਲ ਗੇਟਸ ਨੇ ਇਕ 
ਇੰਟਰਵਿਊ ਦੌਰਾਨ ਕਈ ਖੁਲਾਸੇ ਕੀਤੇ 
ਹਨ। ਉਨ੍ਹਾਂ ਕਿਹਾ ਕਿ ਹੋਰਨਾਂ ਐਪਸ ਦੀ 
ਤਲੁਨਾ ਵਿਚ ਮੈਂ ਏਆਈ ਟਲੂਜ਼ ਦੀ ਵਰਤੋਂ 
ਵੱਧ ਕਰਦਾ ਹਾ। ਉਨ੍ਹਾਂ ਅੱਗੇ ਕਿਹਾ ਕਿ 
ਹਮੇਸ਼ਾ ਨਵੇਂ ਵਿਸ਼ਿਆਂ ਬਾਰੇ ਸਿੱਖਦਾ ਹਾਂ। 
ਇਸ ਦੇ ਲਈ ਏਆਈ ਟੂਲਜ਼ ਦੀ ਗੱਲ 
ਕਰੀਏ ਚਪੈਜੀਪੀਟੀ ਦੀ ਵਰਤੋਂ ਵਧੱ ਕਰਦਾ 
ਹਾਂ।  ਇਸ ਅਹਿਮ ਇੰਟਰਵਿਊ ਦੌਰਾਨ 
ਉਨ੍ਹਾਂ ਕਿਹਾ ਹੈ ਕਿ ਇਸ ਟੂਲ ਦੀ ਵਰਤੋਂ 
ਇਸ ਕਰ ਕੇ ਵੱਧ ਕਰਦੇ ਹਨ ਕਿਉੰਕਿ 
ਇਸ ਦੇ ਸਾਰਅੰਸ਼ ਬਹੁਤ ਕੁਝ ਸਿਖਾ ਦਿੰਦੇ 
ਹਨ। ਉਨ੍ਹਾਂ ਦੱਸਿਆ ਕਿ ਇਸ ਟੂਲ ਵਿਚ 
ਜਿਸ ਫੀਚਰ ਦੀ ਵਰਤੋਂ ਸਭ ਤੋਂ ਵਧੱ ਕਰਦਾ 
ਹਾਂ, ਉਹ ਮੀਟਿੰਗ ਸਮਰੀ ਹ।ੈ ਏਆਈ ਬਾਰੇ 
ਗੱਲ ਕਰਦੇ ਹੋਏ ਉਨ੍ਹਾਂ ਨੇ ਕਿਹਾ ਹੈ ਕਿ 
ਮੈਂ ਹਮੇਸ਼ਾ ਇਸ ਗੱਲ ਨੂੰ ਲੈ ਕੇ ਚੌਕਸ 

ਰਹਿੰਦਾ ਹਾਂ ਕਿ ਏਆਈ ਦੀ ਵਰਤੋਂ ਸਿਹਤ 
ਤੇ ਸਿੱਖਿਆ ਦੇ ਖੇਤਰ ਵਿਚ ਵੱਧ ਕਿਵੇਂ 
ਕੀਤੀ ਜਾਵੇ। 

 ਉ੍ਨ੍ਹਾਂ ਨੇ ਕਿਹਾ ਹੈ ਕਿ ਦੇਖਣਾ ਹਮੇਸ਼ਾ 
ਚੰਗਾ ਰਹਿੰਦਾ ਹੈ ਕਿ ਤੁਸੀਂ ਆਪਣਾ ਕੰਮ 
ਕਰਦ ੇਹਏੋ ਕਿਵੇਂ ਦਜੂਿਆਂ ਦੀ ਮਦਦ ਕਰਦੇ 
ਹੋ। ਉਨ੍ਹਾਂ ਨੇ ਕਿਹਾ ਕਿ ਅਗਲੇ ਦਹਾਕਿਆਂ 
ਵਿਚ ਅਸੀਂ ਕਿਵੇਂ ਉਤਪਾਦਕਤਾ ਨੂੰ 
ਵਧਾਉੰਦੇ ਹਾਂ। ਉਨ੍ਹਾਂ ਨੇ ਇਸ ਮੌਕੇ ਗ਼ਲਤ 
ਸੂਚਨਾ ਬਾਰੇ ਖ਼ਾਸ ਜਿ਼ਕਰ ਕੀਤਾ ਤੇ ਕਿਹਾ 
ਕਿ ਮੈਨੂੰ ਇੰਝ ਜਾਪਦਾ ਹੈ ਕਿ ਨਵੀਂ ਪੀੜ੍ਹੀ 
ਨੂੰ ਸੁਤੰਤਰਤਾ ਤੇ ਲੋਕਾਂ ਨੂੰ ਗ਼ਲਤ ਸੂਚਨਾ 
ਦੇਣ ਦਾ ਫ਼ਰਕ ਸਮਝਣਾ ਪਵੇਗਾ। ਬਿਲ 
ਗੇਟਸ ਨੇ ਕਿਹਾ ਕਿ ਮਾਈਕ੍ਰੋਪ੍ਰੋਸੈਰ, 
ਪਰਸਨਲ ਕੰਪਿਊਟਰ, ਇੰਟਰਨੱੈਟ ਤੇ 
ਮੋਬਾਈਲ ਫੋਨ ਦਾ ਨਿਰਮਾਣ ਜਿੰਨਾ 
ਮੌਲਿਕ ਹੈ, ਉਸ ਨੂੰ ਸਿੱਖਣ ਤੇ ਕੁਝ ਕਰਨ 
ਨਾਲ ਪੂਰਾ ਦ੍ਰਿਸ਼ ਬਦਲ ਜਾਣ ਵਾਲਾ ਹੈ।

ਬਿਲ ਗੇਟਸ ਨੇ ਇੰਟਰਵਿਊ 
ਦੌਰਾਨ ਖੋਲ੍ਹੇ ਮਨ ਦੇ ਭੇਤ 

ਜਾਸ, ਬਹਿਰਾਇਚ : ਬੀਤੇ ਮਾਰਚ ਮਹੀਨੇ 
ਤੋਂ ਸ਼ੁਰ ੂਹਏੋ ਬਘਿਆੜਾਂ ਦ ੇਤੇਜ਼ ਹਮਲਿਆਂ 
ਨਾਲ ਕਛਾਰ ਇਲਾਕਾ ਹਿੱਲ ਗਿਆ ਹੈ। 
170 ਜੰਗਲਾਤ ਕਰਮਚਾਰੀਆਂ ਦਾ ਸਟਾਫ 
ਪੂਰੇ ਇਲਾਕੇ ਦੀ ਤਲਾਸ਼ੀ ਲੈ ਰਿਹਾ ਹੈ। 
ਬਘਿਆੜਾਂ ਨੇ ਹੁਣ ਤੱਕ 10 ਜਣਿਆਂ ਨੂੰ 
ਆਪਣਾ ਸ਼ਿਕਾਰ ਬਣਾਇਆ ਹੈ, ਜਦਕਿ 
37 ਜਣੇ ਜ਼ਖਮੀ ਹੋ ਚੁੱਕੇ ਹਨ।

 ਦੱਸਣਯੋਗ ਹੈ ਕਿ 40  ਪੰਚਾਇਤਾਂ ਦੇ 
100 ਪਿੰਡਾਂ ਵਿਚ ਦਹਿਸ਼ਤ ਦਾ ਮਾਹੌਲ ਹੈ। 
ਹੁਣ ਤੱਕ ਥਰਮਲ ਡਰੋਨ ਕੈਮਰਿਆਂ ਵਿਚ 
ਨਜ਼ਰੀਂ ਪੈਣ ਵਾਲੇ ਚਾਰ ਬਘਿਆੜ ਫੜੇ 
ਜਾ ਚੁੱਕੇ ਹਨ ਤੇ ਦੋ ਨੂੰ ਫੜਨਾ ਬਾਕੀ ਹੈ। 
ਮੁੱਖ ਮੰਤਰੀ ਯੋਗੀ ਆਦਿਤਿਆ ਨਾਥ ਨੇ 
ਬਘਿਆੜਾਂ ਦੇ ਹਮਲਿਆਂ ਨੂੰ ਰੋਕਣ ਲਈ 
ਹਰ ਸੰਭਵ ਕਦਮ ਚੁਕੱਣ ਦ ੇਨਿਰਦਸੇ਼ ਦਿਤੇੱ 

ਹਨ। ਆਦਮਖੋਰ ਬਘਿਆੜਾਂ ਨੂੰ ਮਾਰਨ 
ਦੀਆਂ ਹਦਾਇਤਾਂ ਵੀ ਹਨ। ‘ਆਪਰੇਸ਼ਨ 
ਭੇੜੀਆ’ ਵਿਚ 170 ਜੰਗਲਾਤ ਕਰਮਚਾਰੀ 
ਲੱਗੇ ਹਨ, ਜਿਨ੍ਹਾਂ ਵਿਚ ਤਿੰਨ ਮੁੱਖ ਵਣ 
ਕੰਜ਼ਰਵੇਟਰ, ਚਾਰ ਡੀਐਫਓ, ਖੇਤਰੀ 
ਜੰਗਲਾਤ ਅਫਸਰ, ਡਿਪਟੀ ਰੇਂਜਰ, ਵਣ 
ਇੰਸਪੈਕਟਰ, ਵਣ ਗਾਰਡ ਸ਼ਾਮਲ ਹਨ 
ਤੇ ਕਮਾਦਾਂ ਦੀ ਤਲਾਸ਼ੀ ਲੈ ਰਹੇ ਹਨ। 
ਥਰਮਲ ਡਰੋਨ ਕੈਮਰੇ ਵਿਚ ਕਈ ਵਾਰ 
ਲੋਕੇਸ਼ਨ ਪਾਈ ਗਈ ਸੀ ਪਰ ਹਰ ਵਾਰ 
ਬਘਿਆੜ ਚਕਮਾ ਦੇ ਕੇ ਫਰਾਰ ਹੋ ਜਾਂਦਾ 
ਹੈ। ਡੀਐਫਓ ਅਜੀਤ ਪ੍ਰਤਾਪ ਸਿੰਘ ਦਾ 
ਕਹਿਣਾ ਹੈ ਕਿ ਬਘਿਆੜ ਪ੍ਰਭਾਵਤ ਪਿੰਡਾਂ 
ਨੰੂ ਤਿੰਨ ਸੈਕਟਰਾਂ ਵਿਚ ਵੰਡ ਕੇ ਨਿਗਰਾਨੀ 
ਰੱਖੀ ਜਾ ਰਹੀ ਹੈ। ਉਨ੍ਹਾਂ ਕਿਹਾ ਕਿ ਜਲਦੀ 
ਨਤੀਜੇ ਨਜ਼ਰ ਆਉਣਗੇ।

10 ਜਾਨਾਂ ਲੈਣ ਵਾਲੇ ਆਦਮਖੋਰ 
ਬਘਿਆੜਾਂ ਕਾਰਨ ਚੁਫ਼ੇਰੇ ਖ਼ੌਫ਼

